37/2014
ITTRA CIRKULARI
tal-E.T. Mons. Mario Grech
Isqof ta’ Ghawdex

Stedina ghat-Talb
bi thejjija ghas-Sinodu tal-Isqfijiet

Kkonsagrati u Laj¢i Nsara.
Gheziez,

Hija xewqa tal-Papa Frangisku li I-Insara tad-dinja kollha jinghaqdu qalb wahda u ruh
wahda fit-talb bi thejjija ghas-Sinodu Straordinarju tal-Isqfijiet li ser jigi ¢celebrat
f’Ottubru li gej. Din il-laqgha tal-Isgfijiet ser tkun fuq kollox mument gawwi ta’ talb
biex I-Ispirtu s-Santu jdawwal il-glub tar-raghajja tal-Knisja halli I-Vangelu jghinna
nwiegbu ghall-isfidi pastorali i ged jiltagghu maghhom il-familji ta’ Zmienna.

Ghaldagstant, dak li hu mistenni minna hu li nilqghu 1-istedina tal-Papa u nitolbu I-
intercessjoni tal-Familja Mgaddsa ghal dan is-Sinodu. B’mod spe¢jali, il-Qdusija
Tieghu ried isieheb f’din il-kampanja ta’ talb is-Santwarji maghrufa li huma marbuta
mal-Familja Mqaddsa, jigifieri, dawk ta’ Nazaret, ta’ Loreto u tas-Sagrada Familia
f’Barcellona.

Peress li fid-Djocesi taghna ghandna s-Santwarju tal-Madonna ta’ Loreto
f’Ghajnsielem, li huwa spiritwalment affiljat mas-Santwarju ta’ Loreto, nixtieq
inheggeg lill-Insara kollha tad-Djocesi biex fil-gimghat li gejjin izuru dan is-
Santwarju fi gziritna u hemmhekk jitolbu ghal dan is-Sinodu. Minbarra s-Santwarju I-
gdid, wiehed jista’ jzur il-knisja parrokkjali I-qadima ta’ Ghajnsielem, li hija wkoll
affiljata mas-Santwarju ta’ Loreto, u fejn ta’ kuljum ikun hemm l-adorazzjoni
Ewkaristika mit-8.30am sal-4.00pm.

Ngharraf ukoll li 1-Penitenzerija Appostolika, b’Digriet tal-25 ta’ Marzu 2014,
ghogobha taghti 1-Indulgenza Plenarja lil dawk li jzuru lis-Santwarju ta’ Loreto jew xi
Santwarju marbut maghha, bhalma huwa dak tal-Madonna ta’ Loreto u I-knisja I-
gadima f’Ghajnsielem. Ghar-rebh tal-Indulgenza Plenarja, dawk li jkunu ser izuru s-
Santwarju huma mhegga jersqu lejn is-Sagrament tal-Qrar, jitgarbnu, jitolbu skont I-
intenzjoni tal-Papa u gewwa s-Santwarju jghidu t-talba li I-Papa Frangisku kiteb lill-
Familja Mgaddsa. L-Indulgenza Plenarja tinghata wkoll lil dawk li huma anzjani,
morda jew li minhabba xi raguni gravi ma jistghux johorgu minn djarhom, li fil-granet
tal-festi u solennitajiet tal-Vergni Mqgaddsa Marija, f’qalbhom jistmerru d-dnub u
quddiem xbieha tal-Madonna ta’ Loreto jghidu t-talba miktuba mill-Papa Frangisku,
filwaqt li jkollhom il-fehma li mal-ewwel ¢ans li jinghatalhom igerru, jitgarbnu u
jitolbu skont il-fehma tal-Papa.



Inheggeg biex napplikaw dawn il-grazzji tas-Sema ghat-tishih u 1-qdusija tal-familji
taghna. Nitolbu wkoll ghal dawk il-laj¢i i flimkien mal-Kummissjoni Djo¢esana
Familja qed jahdmu b’rizq l-gharajjes u 1-koppji mizzewga.

Inheggeg lil kulhadd sabiex kull wiehed u wahda minna naghmlu taghna din I-istedina
U nhossuna tassew membri hajjin ta’ din il-Knisja billi naghmlu I-pellegrinagg lejn is-
Santwarju tal-Madonna ta’ Loreto f’Ghajnsielem u hemm nitolbu, bl-intercessjoni tal-
Familja Mqaddsa ta’ Gesu, Marija u Guzeppi, sabiex dan is-Sinodu jkun mument
qawwi ghall-Knisja u ghall-familji tad-dinja kollha.

Moghtija mill-Kurja taghna, il-Belt Victoria, illum 28 ta’ Gunju, Festa tal-Qalb
Immakulata tal-Imgaddsa Vergni Marija.

